
GOUVENE CUOMO ANONSE $30 MILYON POU REPARASYON DEGA SIKLON NAN IZIN TRETMAN DLO
IZE BINGHAMTON-JOHNSON CITY

Gouvene Andrew M. Cuomo te anonse jodi a yon pwojeé amelyorasyon enpotan pou lzin Tretman Dlo Ize
Komen Binghamton-Johnson City a, ki te sibi domaj nan lane 2011pandan pasaj Tanpét Twopikal Lee,
pral vanse grasa yon pré $30,32 milyon eta a ap bay pou reparasyon, amelyorasyon ak pwoteksyon izin
kont fiti siklon, san bliye yon mi kont inondasyon toutotou izin lan.

“N ap kontinye rekonstwi enfrastrikti enpotan kap sevi Binghamton ak Johnson City pou rejyon an ka pi
solid ak pi bon pase anvan,” te deklare Gouvene Cuomo. “Finansman sa pral peémet konstriksyon
komanse sou yon nouvo mi kont inondasyon ak lot amelyorasyon enpotan pou izin tretman dlo ize sa
kap sévi 120.000 rezidan nan rejyon an.”

Pre san enteré yo pou Binghamton-Johnson City fe pati inisyativ Gouvene Cuomo a pou | ede kominote
kap tann asistans federal pou enfrastrikti dlo ize ki kraze nan siklon ak inondasyon lotre jou la.

Finansman $30,32 milyon, ki pral alafen gen ladann $24,8 milyon nan pré san entere, pou Vil
Binghamton ak Vilaj Johnson City, pwopriyeté komen izin tretman dlow ize a, te jwenn apwobasyon
Konsey Direksyon New York State Environmental Facilities Corp. la, (EFC). EFC se bra administrasyon
Gouvene Cuomo a ki founi asistans finansye bay kominote yo pou pémeét yo konstwi nouvo enfrastrikti
ak fé amelyorasyon atrave pre bon mache.

“Grasa finansman bon mache sa Eta New York ap bay la, kontribiyab nan zon Binghamton ak Johnson
City pral ekonomize plis pase S1milyon konpare ak kou ki genyen I& y ap prete lajan yo menm,” te
deklare Prezidan ak Cheéf Egzekitif EFC a, Matthew Driscoll.

Ansanm pré yo ki te anonse jodi a sipoze reprezante premye a nan de seri asistans finansye EFC a. Nan
premye faz la, 1zin Tretman Dlo Ize Binghamton-Johnson City a pral resevwa yon total $30,32 milyon pou
peye dives reparasyon, tankou mi izin tretman yo ki te tonbe nan lane 2011. Anplis, pré yo pral avanse
fon nan Binghamton ak Johnson City pou depans konsepsyon pou sipote enstalasyon yon mi kont
inondasyon pou pwoteje izin tretman an kont 10t inondasyon.

Nan mwa septanm 2011, dlo inondasyon Tanpet Twopikal Lee te inonde izin tretman Binghamton-
Johnson City a, sa ki te bay yon kokenn pét tretman deche. Tanpeét sa te vin apre dechaj deche ki pat
trete nan Fuller Hollow Creek ak Susquehanna River apre yon mi te tonbe nan izin lan nan kdbmansman

ane sa.
Izin lan sevi 120.000 kliyan.

“Kominote nou an toujou ap retabli apre inondasyon devastate a nan lane 2011,” te deklare Senaté Tom
Libous. “Se ak ké kontan ak gratitid mwen weé Gouvéne a ap bay plis €d nan kominote nou an. Pré sa yo
pral ede anpil nan reparasyon ak amelyorasyon lIzin Tretman Dlo Ize Binghamton-Johnson City a.”

“Mwen kontan anpil Gouvéné Cuomo rekonét enstalasyon pou Dlo Ize Komen Binghamton-Johnson City
a te bezwen asistans,” te deklare Manm Asanble Donna Lupardo. “Non sélman finansman sa ede
reparasyon yo fet nan yon fason pi rapid, men tou li retire sou do elekté mwen yo chaj pou yo peye
entere sou pré yo ki tap pral finanse pwoje sa si se pat sa.”

Anplis pre-relé ki genyen pou kominote ki te frape nan siklon ak inondasyon lotre jou, EFC ap asepte tou
demann pou New York State Storm Mitigation Loan Program lan ki pral bay $340 milyon nan pré san
entere ak sibvansyon pou pwojé pwoteksyon kont inondasyon nan enstalasyon dlo potab ak dlo ize nan
14 konte ki te frape pandan pasaj Sipe Ouragan Sandy.

